
Datblygu Ymwybodaeth Emosiynol a Gwrando
DYEG

Cysylltu ag eraill

CWESTIYNAU AGORED

20 munud 
Creu amgylchedd dysgu diogel a chadarnhaol 
trwy gytuno ar reolau sylfaenol i’r wers.

Yn y wers hon byddwn yn dysgu:

	 beth yw cwestiwn agored

	 sut mae cwestiwn agored yn ein helpu i wrando

	 gofyn cwestiynau sy’n ymwneud â’r wybodaeth a roddwyd 

	 adnabod rhwystrau i wrando

	 deall ystyr ‘ymarfer’ yn ein pen.

Adnoddau
	 cardiau swyddi

Gweithgaredd
1.	� Mewn grwpiau bach chwaraewch ‘dyfalu’r anifail’ – mae un person yn meddwl am anifail ac 

mae’n rhaid i’r lleill ofyn cwestiynau na ellir eu hateb ond yn gadarnhaol neu’n negyddol (‘ie’ 
neu ‘nage’ ac ati). Caniatewch bum munud. Atgoffwch y dosbarth mai cwestiynau caeedig oedd 
y rhain. Atgoffwch y myfyrwyr beth yw cwestiynau agored, sydd fel arfer yn dechrau pam? 
sut? pryd? pwy? neu beth? Mae’n rhaid i’r ateb i’r cwestiynau hyn fod yn fwy manwl nag ateb 
cadarnhaol neu negyddol syml.

2.	� Mewn parau rhowch ‘gerdyn swydd’ i bob myfyriwr. Y dasg yw canfod pa swydd sydd gan eich 
partner trwy ofyn cwestiynau agored. Rheol y gêm yw bod yn rhaid i bob cwestiwn rydych chi’n 
ei ofyn ymwneud â’r ateb blaenorol a roddwyd ichi. Felly os mai’r ateb yw “Dwi’n gweithio o 
9 tan 5 bob dydd,” rhaid i’r cwestiwn nesaf ymwneud â hyn h.y. “Ble ydych chi rhwng 9 a 5?” 
Mae’r naill fyfyriwr yn dechrau trwy ofyn cwestiynau agored am swydd y llall ar y cerdyn. Os 
yw’n gofyn cwestiwn caeedig, mae’r myfyrwyr yn cyfnewid rôl ac mae’r person arall yn gofyn 
cwestiynau. Yr unig gwestiwn caeedig y cewch ei ofyn yw “Ai ... wyt ti?”

3.	 Gofynnwch i’r dosbarth – sut deimlad oedd peidio gallu paratoi cwestiynau ymlaen llaw?

4.	� Oedd e’n hawdd neu’n anodd? Beth wnaethon nhw sylwi a ddigwyddodd? Pa gwestiynau oedd 
yn arbennig o ddefnyddiol?

5.	� Crynodeb: Pan ydyn ni’n sgwrsio â rhywun, yn aml rydyn ni’n dechrau paratoi’r hyn rydyn ni’n 
mynd i’w ddweud nesaf yn ein pennau. Mae hyn yn normal a’r enw arno yw ‘ymarfer’. Pan mae 
gwir angen inni wrando ar beth mae rhywun yn ei ddweud, mae angen inni ddiffodd yr ymarfer 
fel y gallwn ganolbwyntio ar beth mae rhywun yn ei ddweud wrthyn ni. Nid yw’n hawdd gwneud 
hyn. Mae cwestiynau agored yn rhoi mwy o wybodaeth inni ac yn ein helpu i ganolbwyntio ein 
sylw a dangos ein bod ni’n gwrando go iawn.

Myfyrio
Beth ydw i wedi dysgu am werth cwestiynau agored?

Gwnewch yn siŵr bod y bobl ifanc yn gwybod pa gefnogaeth 
sydd ar gael a sut i gael gafael ar y gefnogaeth hon.


